
FRIM rancang tubuh
Tabung Amanah Antartika

KEPONG Institut Penyeli-
dikan Perhutanan Malaysia
(FRIM) akan menubuhkan
Tabung Amanah Antartika
(TAA) bagi menggalakkan bi-
dang penerokaan dan penye-
lidikan negara di benua An-
tartika bermula Februari ini.
Ketua Pengarah FRIM, Da-
tuk Dr Abd Latif Mohmod
berkata, maklumat terperinci
berhubung objektif TAA itu
sudah dihantar kepada Lem-
baga FRIM bagi mendapatkan
kelulusan sebelum dilaksana-
kan pengurusan institut se-
lewat-lewatnya September ini.
“Tabung itu bertujuan un-
tuk menampung kos penye-
lidikan saintis dan penyelidik
tempatan bagi menjalankan
kajian terhadap nilai khaza-
nah alam yang terdapat di
lapisan benua berkenaan.
“Melalui penubuhan tabung
ini juga, diharap menggalak-

DR ABD LATIF...tampung
kos penyelidikan saintis

kan lebih ramai lagi saintis
muda dan pegawai penyelidik
Frim untuk menjalankan ka-
jian khususnya berkaitan biji
benih yang sukar hidup di
bumi untuk ditanam di ka-
wasan sana,” katanya pada si-

dang akhbar Ceramah Umum

‘Pengembaraan ke Benua An-
tartika’ di sini, semalam.

Ceramah yang menyentuh
keistimewaan dan keunikan
benua itu disampaikan Pe-
ngerusi Program Penyelidi-
kan Malaysia Antartika Aka-
demi Sains Malaysia, Tan Sri
Dr Salleh Mohd Nor.

Menurut Dr Abd Latif,
FRIM akan menghantar be-
berapa sampel biji benih tum-
buhan untuk ditanam di la-
pisan bawah benua berke-
naan sebagai aset jangka pan-
jang negara yang berpotensi
besar kepada keperluan bi-
dang perubatan, farmasi dan
juga makanan.

“Berdasarkan kajian yang
dilakukan beberapa saintis
luar negara membuktikan
kandungan mineral yang ter-
dapat di lapisan bawah An-
tartika itu dipercayai mampu

menggalakkan pertumbuhan
biji benih yang sukar hidup
di bumi dengan lebih baik.

“Sehingga kini, kami sudah
mengenal pasti beberapa biji
benih dan tumbuhan untuk
dihantar ke sana. Ini antara
usaha negara bagi memas-
tikan bidang penyelidikan ne-
gara juga mampu menyaingi
kajian luar negara,” katanya.

Sementara itu, Dr Salleh da-
lam seminarnya banyak me-
nyentuh mengenai pengala-
man beliau mengembara ke
benua Antartika, selain ber-
kongsi hasil kajian yang di-
jalankan ketika ekspedisi ber-
sama rakan saintis.

Katanya, Kelab Antartika
perlu ditubuhkan bagi me-
narik orang ramai khususnya
golongan muda menjalankan
kajian kerana benua berke-
naan mempunyai pelbagai
‘keajaiban’ untuk diterokai.

